
క. పరలోకము సందియ మని, చిరములు జీవితము లని యసిద్ధము సుకృతో

     త్తరఫల మని పాదింతురు, శరిరముల సువిహితప్రసరసౌఖ్యములన్.50

చ. వినిమయయాజ్యయాజనము విప్రు లొనర్తురు యజ్ఞమున్ దపం

     బు ననఘ! జట్టియిత్తురు విమూఢతఁ బాయుదు రగ్నిహోత్రముల్

     గొనకొని బ్రహ్మవాదు లయి కొందఱు మద్యము గ్రోలి మాంసమున్

     దిని ధనవాంఛమై జనులఁ ద్రిప్పుదు రుగ్రపువంచనంబులన్.
51

క. బలియును భిక్షము పెట్టక, యిలవేల్పులఁ బూజసేయ కిచ్చమొయి గృహ

     స్థులు గుడుతు రతిథిసత్కృతి, దలఁపరు పితృమేధవిధులు దడవరు బుద్ధిన్.
52

తే. కొడుకు తండ్రి నాజ్ఞాపించుఁ గోడ లత్త

     నాదరింపక పనిగొను నతివ మొఱఁగు

     మగఁడు పతి డాగురించి భామయును దిరుగు

     నుఱక గురుని శిష్యుఁడు, నిష్ఠురోక్తి నడఁచు.
53

క. శారీరమానసము లగు, దారుణరోగములు మదము దర్పంబు నసూ

     యారోషాదులు జనుల వి, కారులఁ గావించు బెట్టుగా నెల్లెడలన్.
54

క. అతివైరము లతియుద్ధము, లతివిషము లతిమరుత్తు లత్యగ్నులు ప్ర

     క్షతి నొందించు మనుష్యుల, ధృతియును లజ్జయును మురువుఁ దేఁకువయుఁ జెడున్.
55

సీ. అవగతస్వాధ్యాయు లవధూతహవ్యు లహంకారదుస్సహు లధికమూర్ఖు

     లర్థపరాయణు లతిమాత్రలుబ్ధులు పరచారనిరతులు పరధనాప

     హరులు కామపరులు నతిలోలు రనపేక్షసాహసు లప్రియస్ఖలితవాక్యు

     లప్రియచారిత్రు లపరాధకారులు నిజకార్యనిష్ఠులు నీచు లనఁగ

తే. విప్రరాజన్యకులజు లుర్వీతలమున, ధర్మ మంతయుఁ జెడఁజేసి తారుఁ జెడుదు

     రాదరింతురు కొండియం బవనిపతులు, ప్రోవ రాశ్రితజనులను భూపవర్య.
56

క. ఇవ్విధమున నేధర్మము, నెవ్వలఁ బొడలేక పోవ నే మని చెప్పం

     బ్రువ్వులుఁ బాములు మొదలుగఁ, గ్రొవ్వెసఁగఁగ నెందుఁ బర్వికొని కాఱించున్.
57

క. అని చెప్పిన జనమేజయుఁ, డనఘా యంతంత కెట్టు లగు మఱి లోకం

     బనయము ఘోరం బిదియే, యనువునఁ గృతయుగము సొచ్చు నంతటిమీఁదన్.
58

వ. ఇది వినవలయు ననినం బరాశరతనయుం డి ట్లని చెప్పె.
59

క. కలికాలము గలయంతయుఁ గలుషము కా కొండుతెఱఁగు గలదే దీనన్

     గలదోష ముగ్గడింపఁగఁ, గొలఁదియె యిందు జనియింపఁ గూడునె చెపుమా.
60 

వ. నీ వడిగినవిధంబు వివరించెద వినుము.
61

తే. కుటిల మన్నియు మము దముఁ గూటువప్రజ పెద్దసేయంగ నొకరాచపేరు దాల్చి

     బలియు రేలెద రరులఁ దూటులుగఁ ద్రుంచి, ధరణిఁదారయేలికలును దస్కరులుఁగ.
62

సీ. తమలోన రాసిభూధవులు చూఱులు గొన్నఁ గలుములెల్లను బోయి నెలవు లెడలి

     బాంధవులును దారు బహుకుటుంబులు ముదుసళ్ల బాలుర నఱచట్లమోచి

